
                                                                                                                                      Data 09/09/2022 

PROCESVERBAL – TIPI KONTRATËS – SHËRBIME  

(PROCEDURË  E HAPUR, MBI KUFIRIN E LARTË MONETAR) 

PËR ARGUMENTIMIN DHE MIRATIMIN E SPECIFIKIMEVE TEKNIKE DHE KRITEREVE 

PËR KUALIFIKIM 

 

OBJEKTI I PROCEDURËS: “SISTEMI I SIGURISË KIBERNETIKE FAZA II”. 

 

 KODI PËRKATËS NË FJALORIN E PËRBASHKËT TË PROKURIMIT (CPV): Shërbime të 

ndryshme - 98300000-6. 

 

VLERA E FONDIT LIMIT: 44,000,000 (Dyzet e katër milion) Lekë pa TVSH  ose 373,610 (Treqind e 

shtatëdhjetë e tre mijë e gjashtëqind e dhjetë) Euro pa TVSH.              

Kursi zyrtar i këmbimit sipas Bankës së Shqipërisë në datën 09/09/2022 është 117.77 

Lekë/Euro. 

 

Në bazë të nenit 21, pika 2, të Ligjit Nr.162/2020 “Për prokurimin publik”, nenit 2, pika 2/c dhe 

nenit 78, pika 2, të VKM Nr.285, datë 19.05.2021 “Për miratimin e rregullave të prokurimit 

publik”, i ndryshuar  autoriteti/enti kontraktor Korporata Elektroenergjitike Shqiptare, KESH 

sh.a ka hartuar procesverbalin për argumentimin dhe miratimin e specifikimeve teknike dhe 

kritereve për kualifikim për procedurën e sipërcituar, me përmbajtjen si më poshtë: 

I. KRITERET E VEÇANTA TË KUALIFIKIMIT 

1.    Ofertuesi duhet të paraqesë: 

 

a. Sigurimin e Ofertës, sipas Shtojcës 3; 

 

b. Formularin Përmbledhës të Vetëdeklarimit, sipas shtojcës 9; 

 

Argumentimi:  

Kriteret e mësipërme janë vendosur në përputhje me Nenin 82 “Formulari përmbledhës i vetë 

deklarimet” dhe Neni 83 “Sigurimi i ofertës” të Ligjit Nr.162/2020 “Për Prokurimin Publik” si dhe 

në mbështetje të nenit 30, pika 1, të VKM-së Nr.285, datë 19.5.2021 “Për Miratimin e Rregullave 

të Prokurimit Publik, i ndryshuar. Në Nenin 83 të Ligjit Nr.162/2020 “Për Prokurimin Publik” 

citohet: “Autoriteti kontraktor duhet të kërkojë paraqitjen e sigurimit të ofertës nga ofertuesit në të 

gjitha llojet e procedurave të prokurimit, me përjashtim të procedurave të prokurimit me vlerë të 

vogël”, Neni 82, i LPP “1. Bashkë me dorëzimin e kërkesave për pjesëmarrje ose të ofertave,  

autoritetet ose entet Kontraktore pranojnë si provë paraprake në vend të disa vërtetimeve të 

lëshuara nga autoritetet publike ose palë të treta, formularin përmbledhës të vetë deklarimet, sipas 

parashikimeve të këtij ligji. Përmbajtja e këtij formulari përcaktohet në  rregullat e prokurimit 

publik”. 

2. Kandidati/Ofertuesi duhet të dorëzojë: 

2.2.1. Përshtatshmëria për të kryer veprimtarinë profesionale (nëse është e aplikueshme): 

me paraqitjen e Formularit Përmbledhës të Vetë deklarimit të operatorit ekonomik në ditën e 

hapjes së Ofertës, sipas Shtojcës 9. 

Argumentimi: 

Kërkesa e mësipërme bazohet në nenin 77, pika 1/a dhe 2, të LPP,  nenit 41, pika 4, të VKM Nr. 

285, datë 19.05.2021 “Për miratimin e rregullave të prokurimit publik”, i ndryshuar. 

 

2.2. Kapaciteti ekonomik dhe financiar:   

2.2.1 Për të provuar kapacitetet financiare dhe ekonomike, operatorët ekonomikë duhet të 

paraqesin vërtetim për xhiron vjetore të 3 (tre) viteve të fundit financiare ku vlera e xhiros për të 

paktën një nga vitet e periudhës së kërkuar duhet të jetë jo më e vogël se 60,000,000 (gjashtëdhjetë 

milion) lekë. 

Argumentimi:  

Kërkesa e mësipërme është përcaktuar bazuar në vlerën e fondit limit të kësaj procedure, si dhe 

bazuar në nenin 77, pika 3 e LPP, si dhe  nenin 43 pika 2, të VKM Nr. 285, datë 19.05.2021 “Për 

miratimin e rregullave të prokurimit publik”, i ndryshuar.  

Përcaktimi i viteve të kërkuara për paraqitjen e vërtetimit të xhiros vjetore është bërë bazuar në 

dispozitat e legjislacionit Nr. 8438, datë 28.12.1998 "Për tatimin mbi të ardhurat", i ndryshuar, 

Udhëzimit të Ministrit të Financave Nr.5, datë 30.01.2006, "Për tatimin mbi të ardhurat", i 

ndryshuar. VKM-së nr. 922 datë 29.12.2014 "Për deklarimin e detyrueshëm të deklaratave 

tatimore dhe të dokumenteve të tjera tatimore, vetëm nëpërmjet formës elektronike".  

Duke marrë në konsideratë specifikën e objektit proçedure prokurimi, kërkohet që Operatorët 

Ekonomik ofertues të paraqesin vërtetime të cilat vërtetojnë se disponon kapacitetet e nevojshme 

ekonomike dhe financiare për të realizuar këtë proçedurë prokurimi  në përputhje me specifikimet 

teknike të kërkuara.  

2.3 Aftësitë teknike dhe profesionale:   

 

2.3.1  Operatori ekonomik duhet të paraqesë dëshmi për shërbimet e mëparshme të ngjashme, të 

kryera gjatë tre viteve të fundit nga data e shpalljes së njoftimit të kontratës në një vlerë jo më të 

vogël se  17,000,000 (shtatëmbëdhjetë milion) Lekë.  

Për të vërtetuar përvojën e mëparshme të ngjashme, operatorët ekonomikë duhet të paraqesin 

dëshmitë e mëposhtme:  

a) Për përvojën e mëparshme të realizuar me sektorin publik, operatori ekonomik duhet të 

paraqesë vërtetime të lëshuara nga një ent publik për përmbushjen me sukses të kontratës, ku të 

shënohen vlera, afati i përfundimit të kontratës, ose faturave tatimore të shitjes, të plotësuara sipas 

kërkesave të legjislacionit në fuqi, ku shënohen datat, shumat dhe shërbimet e realizuara.  

 

b) për përvojën e mëparshme të realizuar me sektorin privat, operatori ekonomik duhet të 

paraqesë fatura tatimore të shitjes, të plotësuara sipas kërkesave të legjislacionit në fuqi, dhe të 

deklaruara në organet tatimore, ku shënohen datat, shumat dhe shërbimet e realizuara.  

Argumentimi: 

Kriteri i mësipërm është përcaktuar bazuar në nenin 77 të ligjit Nr. 162, datë 23.12.2020 “Për 

prokurimin publik” dhe nenit 41, pika 3, të VKM Nr. 285, datë 19.05.2021 “Për miratimin e 

Rregullave të Prokurimit Publik” i ndryshuar.  Me anë të këtij kriteri kërkohet që operatorët 

ekonomikë të dëshmojnë që kanë përvojën e nevojshme për të zbatuar kontratën, prandaj është 

kërkuar që shërbimet e mëparshme të ngjashme të jenë në vlerën jo më pak se 17,000,000 

(shtatëmbëdhjetë milion) Lekë  e vlerës limit të kontratës që prokurohet, që është brenda vlerës 

kufi të përcaktuar në nenin e sipërcituar. 

 

2.3.2 Operatori ekonomik duhet të jetë i pajisur dhe të paraqesë Çertifikatat ISO ose ekuivalentet 

e tyre, në përputhje me objektin e prokurimit, të lëshuara nga një organ i vlerësimit të 

konformitetit, i akredituar nga organizmi kombëtar i akreditimit ose organizma ndërkombëtarë 

akreditues, të njohur nga Republika e Shqipërisë, si më poshtë: 

 

a) ISO 9001:2015   “Sistemi i menaxhimit të cilësisë”; 

b) ISO 27001:2013 “Sistemi i  menaxhimit të sigurisë informatike”; 

 

Argumentimi:  

Kërkesa në lidhje me këto certifikata është në përputhje me nenin 44 të VKM Nr. 285, datë 

19.05.2021 “Për miratimin e rregullave të prokurimit publik”, i ndryshuar dhe nenin 79 të ligjit Nr. 

162, datë 23.12.2020 “Për prokurimin publik”. 

Janë kërkuar këto certifikata, që të vërtetojë se ofertuesit kanë sisteme menaxhimi sipas standardeve 

ndërkombëtare të cilat reflektojnë dukshëm edhe në cilësinë e shërbimit. Çertifikatat e kërkuara për 

OE janë në përpjesëtim dhe të lidhura ngushtë me objektin e kontratës si dhe në përputhje me 

dispozitat ligjore.  

ISO 9001:2015 “Sistemi i menaxhimit të cilësisë” – Ky standard është i nevojshëm për 

certifikimin në realizimin e cilësisë, identifikimin e rrisqeve, caktimin e burimeve të nevojshme 

për të kontrolluar nëse shërbimet e ofruar  janë të cilësisë së duhur si dhe kontrollin e proceseve.  

 

ISO 27001:2013 “Sistemi i menaxhimit të sigurisë së informacionit” – Ky standard është i 

nevojshëm për krijimin, zbatimin, mirëmbajtjen dhe përmirësimin e vazhdueshëm të një sistemi të 

menaxhimit të sigurisë së informacionit. Ky standard përfshinë kërkesat për vlerësimin dhe 

trajtimin e rreziqeve të sigurisë të informacionit të përshtatura për nevojat e organizatës, me qëllim 

që informacioni të mbetet i sigurtë dhe të mos cënohet siguria e sistemeve të saj nga sulmet 

kibernetike. Ky standard është kërkuar në përputhje me objektin e prokurimit dhe specifikimet 

teknike. 

2.3.3   Operatori Ekonomik duhet të paraqesë autorizim prodhuesi ose nga distributorë të 

autorizuar, apo të tjerë lejuar/çertifikuar nga prodhuesi për sistemin e enkriptimit  dhe për pajisjet 

e ofruara. 

Argumentimi: 

Ky kriter është në përputhje me nenin 77 të Ligjit Nr. 162, datë 23.12.2020 “Për prokurimin 

publik” dhe nenit 41, të VKM Nr. 285, datë 19.05.2021 “Për miratimin e rregullave të prokurimit 

publik” i ndryshuar. 

Autorizimi nga  prodhuesi ose nga distributor i autorizuar të tjerë lejuar/çertifikuar nga prodhuesi 

për sistemin e enkriptimit është një dokument i rëndësishëm, pasi përveçse tregon origjinën e 

sistemit të kërkuar në procedurë, na garanton se ofertuesi është i autorizuar për ofrimin tek AK të 

të cilësisë dhe standartit të sistemit të kërkuar . Operatori Ekonomik që do të realizojë zbatimin e 

kësaj kontrate duhet të ketë detyrimisht mbështetjen dhe Autorizimin e Prodhuesit të Sistemit të 

kërkuar ose distributorit të autorizuar për të bërë të mundur zgjerimin e infrastrukturës së 

enkriptuar. 

2.3.4  Operatori Ekonomik duhet të ketë në stafin e tij specialistë të diplomuar në një nga degët 

(Informatike ose Teknologji-Informacioni ose Elektronike) të cilët të jenë të çertifikuar si më 

poshtë: 

 Jo më  pak se 1 (një) punonjës të çertifikuar për databazat, në nivelin ekspert; 

 Jo më pak se 2 (dy) punonjës  të çertifikuar nga prodhues / distributor i autorizuar / institucione 

të autorizuara për sistemet e enkriptimit (sigurisë kibernetike). 

 

Sqarim:  

Pranohen rastet kur një punonjës disponon më shumë se një çertifikatë.  

 

Kriteri konsiderohet i përmbushur me vetëdeklarimin sipas Formularit Përmbledhës të 

Vetëdeklarimit. “Përpara publikimit të njoftimit të fituesit dhe nisjes së afateve të ankimit, 

autoriteti/enti kontraktor i kërkon ofertuesit të kualifikuar, i pari dorëzimin e dokumenteve 

provuese”, si më poshtë: 

 

- Diplomat e punonjëseve ; 

- Kontratat e punës;  

- Çertifikatat; 

- Listë pagesat E-SIG 25 për periudhën Maj 2022 - Korrik 2022 ku të jenë të përfshirë dhe 

punonjësit e mësipërm. 

Argumentimi: 

 

Kërkesat për punonjësit, janë kërkuar në bazë të pikës 4, të nenit të 77, të ligjit nr. 162, datë 

23.12.2020 “Për prokurimin publik” dhe nenit 40 të VKM nr.285, datë 19.05.2021 “Për miratimin 

e Rregullave të Prokurimit Publik”, i ndryshuar, ku me anë të këtij kriteri vërtetohet që operatorët 

ekonomikë dëshmojnë se kanë personelin e nevojshëm të kualifikuar për realizimin me sukses të 

objektit të prokurimit. KESH sh.a, duhet të ketë besueshmërinë dhe të kërkojë garanci për 

realizimin me sukses të kontratës objekt prokurimi, duke përfshirë kërkesat për një staf të 

kualifikuar.  

 

Në lidhje me punonjësit, argumentojmë si më poshtë : 

 

 Punonjësi i çertifikuar për databazat në nivelin ekspert: Shërbimi i instaluar  bazohet në 

praktikat më të mira të databazave të të dhënave, ku ruhen të gjithë çelësat e sigurisë dhe 

informacionet apo algoritmet të cilat realizojnë enkriptimin e të dhënave. Çertifikimi është i 

domosdoshëm për të vërtetuar aftesitë profesionale të implementuesit. 

 

 Punonjësit e çertifikuar nga prodhues/distributor i autorizuar/institucione të autorizuara 

për sistemet e enkriptimit (sigurisë kibernetike): Duke qënë se ndërlidhjet realizohen me fibra 

optike të marra me qera KESH nuk mund të sigurojë mos cënueshmërine e informacionit i cili 

kalon nëpërmjet këtyre kanaleve. Me përfundimin e implementimeve konfiguruese për fazën e parë 

të shërbimit ku janë instaluar në çdo njësi dioda enkriptimi dhë në qendër një sistem menaxhimi 

lind nevoja për tu pajisur me dioda rezervë për të garantuar disponueshmërine e shërbimeve në 

raste avarie. Për këtë arsye kërkohet që  punonjësit të cilët do të implementojnë dhe operojnë me 

këto paisje duhet të jenë të çertifikuar mbi sistemet e enkriptimit. 

 

2.3.5  Operatori duhet të dorëzojë skemën teknike dhe specifikimet teknike të paisjeve si dhe 

çertifikatat e kërkuara për paisjet, sipas kërkesave të specifikimeve teknike. 

 

Argumentimi: 

 

Kërkesa për zgjidhjen skematike dhe çertifikatat e sigurisë të kërkuara në specifikimet teknike janë 

vendosur në përputhje me nenin 41 të VKM Nr. 285, datë 19.05.2021 “Për miratimin e rregullave 

të prokurimit publik”, i ndryshuar dhe nenin 77, të Ligjit nr.162/2020 “Për prokurimin publik”. 

 

Ky kriter gjithashtu është kërkuar në përputhje me Specifikimet Teknike, ku shërbimet e ofruara 

duhet të përfshijnë edhe furnizimin dhe instalimin e paisjeve hardware me liçensat, kartat e sigurisë 

dhe çelsat e sigurisë sipas specifikimeve teknike dhe kompatibël me sistemin e instaluar, 

konfigurimi dhe lidhja në rrjetin ekzistues të enkriptuar (RED) të diodave paisjeve enkriptuese 

shtesë, konfigurimet përkatëse për ndërlidhjen midis vendodhjes kryesore të sistemeve të  

menaxhimit në KESH sh.a. dhe vendndodhjes së infrastrukturës backup, sigurimin e ndërlidhjes 

midis site-eve me fibër optike të dedikuar duke kaluar në rrugë fizike të ndryshme për të ofruar 

disponueshmëri në raste avarie teknike,konfigurimet për lidhjet nga jashtë kompanisë me rrjetin e 

sigurtë të enkriptuar (RED) nëpërmjet workstations të furnizuara. 

 

 

Shënim: Në plotësimin e “Formularit përmbledhës të vetëdeklarimit”, Pjesa III: Kriteret e 

Përzgjedhjes/Kualifikimit, në pikën B “Për disponimin e punonjësve të nevojshëm për realizimin 

e punimeve objekt kontrate”, OE ofertues duhet të shënojë në mënyrë të saktë, si prove paraprake: 

degën e studimeve të punonjësit, si dhe profilin përkatës të diplomës (nëse ka), si dhe emërtimet e 

çertifikimeve përkatëse. Këto deklarime do të shqyrtohen kur OE ofertues do të paraqesë 

dokumentet origjinale ose kopje të noterizuara për punonjësit, pas shpalljes fitues së ofertës. 

Keqinformimi dhe deklarimi i rremë me qëllim kualifikimin e ofertës, në mënyrë të padrejtë, 

sanksionohet nga pika 1/a, të nenit 78 “Përjashtimi për një periudhë të caktuar nga Agjencia e 

Prokurimit Publik”, të Ligjit Nr. 162, datë 23.12.2020 “Për prokurimin publik”. 

 

Shënim: Në respekt të nenit 36, të Ligjit Nr. 162, datë 23.12.2020 “Për prokurimin publik”, në të 

gjithë rastet në kur dokumentet e tenderit përmendet “markë” përfshihet termi “ose ekuivalenti i 

tij/saj”. 

 

Të gjithë dokumentat duhet të jenë origjinalë ose kopje të noterizuara të tyre. Rastet e mos-dorëzimit 

të një dokumenti, ose të dokumentave të rreme e të pasakta, konsiderohen si kushte për skualifikim. 

 

Në rast të ofertave nga ofertues të huaj, dokumentat e ofertës duhet të jenë ekuivalente me 

dokumentat e kërkuara sipas parashikimeve ligjore të fushës. 

 

II. Argumentimi i specifikimeve teknike: 

 

Specifikimet teknike janë hartuar duke marrë në konsideratë nevojat e Autoritetit Kontraktor, sipas 

parashikimeve të nenit 36 të Ligjit Nr. 162, date 23.12.2020 “Për prokurimin publik”. 

Situata aktuale e sigurisë në sistemet informatike globalisht është një pikë kulminante shqetësimi 

për kompanitë që përdorin sisteme të tilla. Ashtu sikurse KESH, specifikisht sistemet e 

komandimit SCADA apo sistemet e komunikimit të të dhënave. Së fundmi gjatë vitit 2022 KESH 

ka zhvilluar një shërbim për enkriptimin dhe sigurinë e të dhënave në rrjetin e transmetitmit me 

fibër optike në ndërlidhjet me njësitë e prodhimit si HEC Vau Dejes, Koman dhe Fierzë. Duke 

qënë se këto ndërlidhje realizohen me fibra optike të mara me qera KESH nuk mund të sigurojë 

mos cënueshmërinë e informacionit i cili kalon nëpërmjet këtyre kanaleve. Me përfundimin e 

implementimeve konfiguruese për fazën e parë të shërbimit ku janë instaluar në çdo njësi dioda 

enkriptimi dhe në qendër një sistem menaxhimi, lind nevoja për tu pajisur me dioda rezervë për të 

garantuar disponueshmërine e shërbimeve në raste avarie. Gjitashtu kërkohet ndërtimi i një 

infrastrukture menaxhuese dhe ruajtje të dhënash jashtë ambienteve të KESH sh.a për të ofruar 

magazinimin e konfigurimeve të enkriptuara si dhe metodika backup për të gjithë modulet e  

sistemit në mënyrë që OE ti garantojë KESH disponueshmëri dhe rikthim të kodeve (çelsave të 

enkriptimit) në një kohë sa më të shpejtë.  

Specifikimet teknike janë bazuar në standarte europiane dhe në konform me zhvillimet më të fundit 

teknologjike për sistemet e sigurisë. Gjithashtu është kërkuar që OE duhet të ofrojë një komunikim 

sipas standarteve të disponueshmërisë së shërbimeve informatike me ndërlidhje fibër të degëzuar 

në drejtime të ndryshme. Paisjet mobile workstation (laptop) janë bazuar në praktika të 

teknologjisë së informacionit dhe nga disa prodhues të ndryshëm për të arritur një mesatare sipas 

nevojave që KESH ka aktualisht.  

Njësia e Prokurimit 


